
Fontos tudnivalók 
 

Ehhez a vizsgarészhez szótár nem használható! 

1. Enmetu la mankantajn frazpartojn en la ĝustan lokon de la teksto! 
(0) estas ekzemplo por vi. 

 
Kuriozaĵoj pri la Olimpikoj 

 
En la jaro 1896, en Ateno tre malrapide konstruiĝis la sportejoj, necesaj por la unuaj modernaj 
Olimpikoj. Fine, greka komercisto, George Averoff vivanta en Aleksandrio savis la registaron 
per granda monhelpo, __(0)__. Rekompence la dankemaj grekoj starigis al li statuon jam 
antaŭ la malfermo de la Olimpikoj. 
La Olimpika Flago kun kvin ringoj, kiu simbolas la unuecon kaj tutmondecon de la Olimpikaj 
Ludoj, unuafoje aperis en 1920, en Antverpeno. Estas grimaco de la sorto, ___(1)___, ja oni 
malpermesis la partoprenon al sportistoj de la ŝtatoj venkitaj en la unua mondmilito. 
Aparta olimpika vilaĝeto por la sportistoj unuan fojon estis konstruita en Los-Anĝeleso en la 
jaro 1932. Tiam tie povis loĝi sole viroj, la virinoj loĝis en hotelo. Ekestis malagrablaĵo, 
___(2)___. 
La vojaĝo de brazilaj sportistoj al Los-Anĝeleso estis aventurplena. Anstataŭ mono ili ricevis 
kafon, kiun ili estus devintaj vendi ie, ___(3)___,  sekve ne ĉiu povis ĝin vendi. El 69 
sportistoj povis vojaĝi nur 24. 
La hejmenvojaĝo de la argentinaj olimpikuloj estis eksterordinara. Dum tutaj tagoj ili 
interbatalis, dormis kun ŝarĝita pistolo en la mano. La ŝipestro, do, ne estis surprizita, 
___(4)___, ke unu el la boksistoj (kiu akiris oran medalon) estas krimulo serĉata de la polico. 
De la ŝipo oni portis lin rekte en la malliberejon. 
Ankaŭ en la proksima pasinteco okazis stranga afero. En la jaro 1992 en Barcelono, Ben 
Johnson el Kanado alvenis sen personaj dokumentoj, ___(5)___. Ekestis pugnobatalo, sed 
fine li devis vojaĝi hejmen. 
 

(laŭ Juna Amiko, 109) 
A. ke ĝuste tiam komenciĝis la unuaj partoprene limigitaj Olimpikoj 

B. sekve oni ne permesis al li partopreni en la Olimpikoj 

C. kiam oni informis lin 

D. el kiu oni konstruis, ekzemple, la grandiozan Olimpikan Stadionon 

E. sed tiutempe furiozis la granda ekonomia krizo 

F. ĉar la finna vira olimpika sportistaro havis kun si kuiristinon 
 
 
 

0. 1. 2. 3. 4. 5. 
D      

 
 
 

1. 2. 3. 4. 5. Max. Elért 
     5  



 

írásbeli vizsga, I. vizsgarész 4 / 8 2007. május 24. 
0621 

Eszperantó nyelv — emelt szint Azonosító 
jel: 

               

2. Legu la rakonton, kaj ordigu la subajn frazojn laŭ la sinsekvo de la okazaĵoj! 
(0) estas ekzemplo por vi. 

 
La unua leciono pri legado 

 
— Hodiaŭ — diras sinjorino Ardeo  — mi instruos al vi la vortojn pomo, bero kaj monto. 
Unue mi skribos la literojn per mia flugilo en la aero kaj nur poste vi ripetu. Ni komencu per 
la po. Unu streko malsupren kaj unu rondeto dekstren. Nun ĉiuj!   
Nun ankaŭ la bestoj en la klaso levas kruron aŭ flugilon kaj ripetas:  — Unu streko malsupren 
kaj unu rondeto dekstren. 
 — Benĉjo Kuniklo, montru vian kruron! Hejme vi povas ripozi, ne ĉi tie en la klaso.  
 — Mi ne bezonas partopreni —  li fieras — ĉar mi jam scias legi!  
 — Tio estas tre laŭdinda, sed tamen mi volas vidi vian kruron gestadi. Vi simple partoprenu 
kun la aliaj. Ĉar estas ankaŭ bestoj kiuj ankoraŭ ne scias tiel multe kiel vi.   
Post la klarigoj ĉiuj ricevas kajeron, krajonon kaj gumon por skribi la vortojn pomo, bero kaj 
monto dek fojojn laŭ la ekzemploj sur la nigra tabulo. Multaj bestoj ne precize scias kiel teni 
la krajonon, do la instruistino unue montras. Intertempe Benĉjo jam finskribis la vortojn kaj 
nun purigas sian nazon. 
Erik Najtingalo vidas tion kaj laŭte kriegas:  — Sinjorino! Benĉjo faras ion tre abomenan!  
 — BENĈJO! Tuj elnazigu vian kruron!  Kial vi ne skribas same kiel ĉiuj aliaj?   
 — Ĉar mi jam estas preta. Ĉu mi nun rajtas legi libron?    
 — Ne, kompreneble ne! Hejme vi povas legi librojn. Aŭ post Kristnasko, kiam ankaŭ la aliaj 
scios legi, tiam ni legos kune.  
La instruistino ordonas, ke Benĉjo skribu la vortojn ankoraŭ dek fojojn. Grumble li eklaboras. 
Kiam li finis la kroman laboron, tiam la plimulto ankoraŭ ŝvitas super la tasko. Benĉjo 
enuegas. Kion fari nun?  Pro enuado li elŝiras paper-pecon el sia kajero kaj enbuŝigas ĝin. La 
peco bone moliĝas kaj ĝi bone povas algluiĝi ie. Tuj kiam la instruistino turnas sian rigardon 
aliflanken, li prenas la pecon kaj ĵetas ĝin al la vosto de Olaf Sciuro. Tiu ektimigite turniĝas. 
 — Diable! Kio estas tio? —  li krias. 
 — Aĉe! Tio similas la fekaĵon de kolombo! —  ridas Kenjo Talpo. 
 — Ho ne, tio certe ne venis de mi —  kontraŭdiras Petra Kolombo.  — Se vi surmetus viajn 
okulvitrojn, stulta besto, tiam vi certe vidus ke temas nur pri malseka paperpeco.  
Sinjorino Ardeo ekperdas sian paciencon.  — Kiu faris tion? —  ŝi kriegas tra la klasĉambro.  
— Kiu estas tiu ĝenulo? —  Sed neniu diras ion. 
— Do bone. Ĉiuj restu ĉi tie ĝis mi scias kiu faris tion. Se necese, ĝis morgaŭ matene.  
— Kio!? Sed tio ne estas justa! —  protestas Ninjo Strigo.  — Mi faris nenion, kaj baldaŭ mi 
devos iri al la naskiĝtagfesto de mia onklino!  
 — Tio ne interesas min! Post la leciono vi restu ĉi tie!  
Kolere la bestoj ekgrumblas unu al la alia. Kia maljusteco! Ankaŭ Benĉjo Kuniklo opinias la 
aferon nejusta kaj decidas ke li tamen levos la kruron.  
 — Benĉjo, kio estas? —  sonas abrupte. 
 — Pri tiu paperpeco, ĉu ne? Nu, mi ĵetis ĝin. —  li diras timeme. 
 — Kompreneble! Denove nia kara Benĉjo! Kaj kial vi faris tion, se vi permesas al mi la 
demandon?  
— Ĉar mi tiom enuas —  li respondas.  — Mi jam scias legi kaj iom skribi, ĉar tion instruis al 
mi la patro. Kaj mi jam scias kalkuli. Ĉu mi vere ne rajtas legi libron? Mi estas ĉi tie por lerni 
ion, ne por enuadi!   
Nu, pri tio li kompreneble pravas. Ĝemante la instruistino ekstaras kaj elklasiĝas. Post iom da 
tempo ŝi revenas kun libro pri flugipova koboldo.  

 — Jen —  ŝi diras  — ĉiam, kiam vi finis vian taskon, vi rajtas legi el ĝi. Kaj eble vi ankaŭ 
povos helpi al Peĉjo de tempo al tempo, se vi volas.  
Tion Benĉjo volas, kaj ankoraŭfoje funde klariginte al Peĉjo la diferencon inter la no kaj la 
mo, li malfermas la libron kaj eklegas:  „Antaŭ longe vivis ruza koboldo...”  

(laŭ Juna Amiko 74) 
 

A. La patro instruis al Benĉjo Kuniklo legi, skribi kaj iom kalkuli. 
B. Benĉjo finas ankaŭ la kroman laboron pli frue ol la aliaj. 
C. Post la klarigoj, la bestoj ricevas kajerojn kaj ili devas skribi vortojn. 
D. La kuniklo konfesas, ke estis li, kiu ĵetis la paperpeceton sur la sciuron. 
E. La kuniklo finas la taskon pli frue ol la aliaj, kaj komencas purigi sian nazon. 
F. La instruistino rimarkas sian eraron, petas Benĉjon helpi al Peĉjo, kaj donas al li 

libron. 
G. La eta kuniklo enuegas kaj ĵetas paperpeceton sur la sciuron. 
H. La instruistino malpermesas, ke la kuniklo legu dum la studhoro kaj donas plian 

taskon al li. 
I. Komenciĝas la unua leciono, la instruistino klarigas kelkajn literojn. 

 
 
 

0. 6. 7. 8. 9. 10. 11. 12. 13. 
A         

 
 
 

 6. 7. 8. 9. 10. 11. 12. 13. Max. Elért 

3. Legu la suban historion kaj poste plenigu la tabelon! 
(0) estas ekzemplo por vi. 

 
Kiu estas la vera posedanto de silko٭? 

 
Tio okazis antaŭ tre longa tempo. 
Kamparano iris al foiro en urbo por vendi fajnan silkon, kiun li mem teksis. Survoje 
ekpluvegis, kaj nekonata vojiranto petis lin, ke li ŝirmu lin kontraŭ la pluvo per la silko. La 
kamparano konsentis, kaj ili kune iris sub la ŝirmo de la silko. 
Kiam ili atingis la urbon, ĉesis la pluvo. La kamparano intencis enpaki la silkon, sed la 
nekonato firme tenis la silkon pretendante, ke li estas la posedanto de la silko. Ili disputis pro 
la silko kaj neniu el ili cedis. Fine ili venis al la juĝejo por peti helpon. 
La juĝisto estis tre saĝa. Li aŭskultis ilian akuzon kaj pripensis kelke da tempo. Subite li levis 
la kapon kaj diris laŭte frapante la tablon: 
„Kiu povus juĝi tian aferon! Kiom valoras la silko, ke vi venas ĝeni min pro bagatelo!” 
Dirinte, li ordonis dividi la silkon en du partojn, doni al la du akuzintoj po duonon de la silko 
kaj elpeli ilin. 
Kiam foriris la akuzintoj, la juĝisto tuj sendis oficistojn sekvi ilin por subaŭskulti, kion ili 
diros. Li ordonis ankaŭ, ke la senditoj tuj kaptu ilin, se ili plendos kontraŭ la juĝo. 
Elirinte el la oficejo, la vojiranto tuj ĝoje diris al la ĉeestantoj: 
„La juĝisto estas tre saĝa. Sen lia justa juĝo mia silko estus tute forrabita de tiu aĉulo.” 
Sed la kamparano plendis malkontente: 
„Fi al la stulta juĝisto! Pro lia stultaĵo duono de mia silko estis forrabita de la trompinto.” 
La du senditoj, kiuj sekvis ilin, tuj kaptis ilin kaj revenigis ilin al la juĝisto. La ĉeestantoj estis 
tre maltrankvilaj pri la kamparano, kiu insultis la juĝiston. 
Sed ekster la atendo de la publiko, la juĝisto rekomencis la juĝon: 
„Tiu, kiu insultis min, estas la vera posedanto de la silko. Lia intereso estis damaĝita, do 
kompreneble li malkontentiĝis kaj insultis min. La alia dankis min pro tio, ke mia unua juĝo 
ebligis al li alproprigi alies silkon.” 
La malhonestulo neniel povis sin senkulpigi. Li timeme genuiĝis kaj senĉese frapis la kapon 
kontraŭ la teron por peti indulgon. 

(EPĈ 3/1990.) 
 

  silko: selyem٭

0. estis saĝulo   x 
14. dividigis la silkon    
15. estis bonkora    
16. estis justa    
17. estis malhonesta    
18. faris silkon    
19. insultis iun    
20. laŭdis la juĝiston    
21. iu insultis lin    
22. preskaŭ perdis duonon de la silko    
23. vivis en la urbo    
24. volis havi alies silkon    
25. volis scii pri la komentoj de la juĝo    

 
 
 
  

14. 15. 16. 17. 18. 19. 20. 21. 22. 23. 24. 25. Max. Elért 
            12  

 javító tanár  

 
Dátum:  ................................................ 

 
 
Megjegyzés: 
A dolgozatpontok vizsgapontokká való alakításának módját a Javítási-értékelési útmutató 
tartalmazza. 
__________________________________________________________________________  
 
 
 
 
 

   
pontszáma

programba 
beírt 

pontszám  
 I. Olvasott szöveg értése      

    
      
      
           

javító tanár  jegyző 
 
 Dátum: ......................................  Dátum: .................................  
 
 
 
Megjegyzések: 
1. Ha a vizsgázó a II. írásbeli vizsgarész megoldását elkezdte, akkor ez a táblázat és az aláírási rész 
üresen marad! 
2. Ha a vizsga az I. vizsgarész teljesítése közben megszakad, illetve nem folytatódik a II. vizsga-
résszel, akkor ez a táblázat és az aláírási rész kitöltendő! 

Ehhez a vizsgarészhez szótár nem használható! 

1. El la teksto mankas konjunkcioj; vi trovos ilin sube en alfabeta ordo. 

Metu la konjunkciojn en la liston laŭ ilia apero! 
(0) estas ekzemplo por vi. 

 
Drakulo ankoraŭ vivas 

 
La lasta gotika romano 
La romano Dracula, __0__ unua anglalingva eldono aperis en Londono en 1897, ne estis la 
unua horor-rakonto pri vampiroj, __1__ ĝi fariĝis la plej fama priskribo de la agadoj de 
'nemorta mortinto', homo, __2__ nokte forlasas sian tombon por suĉi la sangon de senkulpaj 
viktimoj. Pro sia ekzota atmosfero, __3__ kunfandiĝas romantikismo, okultismo kaj fantasto, 
la historio de la transilvania Grafo Drakulo apartenas al la beletra ĝenro de gotikaj aŭ nigraj 
romanoj, __4__ publikigo komenciĝis en la 1760-aj jaroj. Tiuj-ĉi fariĝis pramodeloj de ĉiuj 
postaj harstarigaj rakontoj, __5__ rolas fantomoj, monstroj, demonoj, kaj, kompreneble, 
ankaŭ vampiroj. En Britio la gotika romano atingis sian apogeon dum la viktoriana periodo de 
la 19-a jarcento, __6__ literatur-historiistoj nomas Dracula la lasta gotika romano. 
 

(laŭ Bernard GOLDEN 
http://www.osiek.org/lagazeto/LG-58/drakulo-dracula.html) 

 
 
 

 en kiu   en kiuj   kaj   kies   kies   kiu   sedl    
 

 
0 kies 

1. _______________ 

2. _______________ 

3. _______________ 

4. _______________ 

5. _______________ 

6. _______________ 

 

 
 
 
 
 
 
 

1. 2. 3. 4. 5. 6. Max. Elért 

2. Formu participojn el la verboj inter la krampoj, skribu ilin sur la liniojn! 

(0) estas ekzemplo por vi. 
 

Drakulo ankoraŭ vivas 
 
La unua renkontiĝo kun Grafo Drakulo 
La romano komenciĝas, kiam Jonathan Harker ricevis komision iri al la kastelo de Grafo 
Drakulo por transdoni dokumentojn __0__ (rilati) al aĉeto de dom- kaj ter-bienoj en Londono. 
Harker vojaĝis per diliĝenco al la bisterca regiono de Transilvanio kie, kiel skribas Bram 
Stoker, „estas __7__ (arigi) ĉiu __8__ (koni) superstiĉo en la mondo”. Kiam la juna viro 
atingis Bistercon, la tieaj __9__ (loĝi) teruriĝis, __10__ (ekscii) ke lia celo estas la kastelo de 
la Grafo, kaj li volas atingi Borgo-montopasejon antaŭ la noktomezo. Ili provizis lin per 
krucifikso kaj kvanto da ajlo por defendo kontraŭ la malbonefikaj supernaturaj spiritoj, ĉiuj 
__11__ (kolektiĝi) tiun antaŭvesperon. 
La __12__ (ruiniĝi) kastelo de Grafo Drakulo situis sur la pinto de alta, apika krutaĵo en 
morna arbara pejzaĝo de la orientaj Karpatoj. Harker baldaŭ rimarkis, ke la Grafo havas 
kelkajn ekscentrajn trajtojn. Ekzemple, lia bildo ne estis __13__ (reflekti) en raz-spegulo. Iun 
vesperon li vidis Drakulon eliri el fenestro kaj rampi malsupren laŭ la kastela muro kun sia 
mantelo __14__ (ĉirkaŭi) lin kvazaŭ grandaj flugiloj. Li kroĉiĝis per fingroj kaj piedfingroj al 
la anguloj de la ŝtonoj kaj descendis kiel lacerto. Alian nokton, kiam Harker ekdormis en la 
virina parto de la kastelo, tri femalaj vampiroj alvenis por kisi lin, sed tiam Drakulo forpelis 
ilin, __15__ (diri), ke Harker apartenas al li. 
 

(laŭ Bernard GOLDEN 
http://www.osiek.org/lagazeto/LG-58/drakulo-dracula.html) 

 
0. rilatantajn 

7. _______________a 

8. _______________a 

9. _______________oj  

10. _______________e  

11. _______________aj 

12. _______________a 

13. _______________a 

14. _______________a 

15. _______________e 

3. El la suba teksto mankas afiksoj. Skribu ilin sur la liniojn! 

Atentu, kelkaj afiksoj aperos plurfoje! 
(0) estas ekzemplo por vi. 

 

La unua prezidant__0__o en Afriko 

Demokratie estis elektita en Liberio la unua prezidant__0__o en Afriko: Ellen Johnson-
Sirleaf, iama financ-ministro venkis sian ĉefan oponanton, la futbal-staron George Weah. 
Afrikaj feminismaj organiz__16__oj bonven__17__is la venkon, sed komentari__18__oj 
daŭre diskutis, ĉu la voĉdon__19__o estis influata de registaroj kaj en, kaj ekster Afriko. 
Ekzemple, Niĝerio kaj Usono indikis sian preferon por s-ino Johnson-Sirleaf, kiu venkis kun 
59 % de la voĉoj. Ŝiaj subtenantoj atent__20__is, ke ŝi estas pli sperta kaj pli bone edukita ol 
la alia kandidato, kies kroma civitan__21__o belga minacis dum la elekto-kampanjo bari lin 
el la elektoj. 
La nova prezidant__0__o cert__22__os, ke Weah membr__23__os en transpartia nacia 
registaro por garantii pacon kaj stabil__24__on en Liberio.  

(laŭ Princo Henriko OGUINYE/pg 
MONATO) 

 
 
 

0. in 

16. ________ 

17. ________ 

18. ________ 

19. ________ 

20. ________ 

21. ________ 

22. ________ 

23. ________ 

24. ________ 

 

 
 
 

16. 17. 18. 19. 20. 21. 22. 23. 24. Max. Elért 
         9  

4. Kio mankas el la teksto?  

Elektu el la kvar proponoj la ĝustan, kaj skribu ĝian literon en la tabelon! 
(0) estas ekzemplo por vi. 

 
Monata konkurso 

 
La retejo www.edukado.net lanĉas novan "ludon", t.e. kvizan konkurson. __0__ monato la 
konkurso __25__ la revuo MONATO. La ludo fakte estas __26__ tra la paĝaro de la revuo 
kun kelkaj informserĉaj kaj kelkaj interagaj taskoj. Laŭ takso por baza solvo __27__ ĉ. unu 
horon, sed ju pli da poentoj oni volas akiri, __28__ necesas. Pro tio la redaktoroj ĉe 
edukado.net konsilas savi (aŭ eĉ printi) la foliojn, labori pri la taskoj en pluraj etapoj kaj sendi 
la solvojn nur kiam vi opinias la __29__. Kuraĝon!  
La nuna konkurso finiĝos __30__ 2005. 
La konkursan paĝon vi trovas ĉe: 
   http://www.edukado.net/mon_enkonduko.jsp 
 

 (laŭ Ret-Info 
 http://www.eventoj.hu  ) 

 
 

0. A) Tiu la   B) En tiu ĉi  C) Tiun  D) En tio 

25. A) rilata  B) estas rilato   C) rilatas al  D) rilate kun 

26. A) gvidi viziton B) gvidata vizito C) gvido vizita D) gvida vizitanto 

27. A) oni bezonas B) devas  C) ĝi devas  D) eble 

28. A) plian tempon B) al tempo  C) plura tempo D) des pli da tempo 

29. A) tasko preta  B) tasko pretan C) taskon preta  D) taskon pretan 

30. A) je 15 februaro B) 15-a de februaro C) en februaro, 15, D) la 15-an de 
          februaro 

Eszperantó nyelv — emelt szint Azonosító 
jel: 

Eszperantó nyelv — emelt szint Azonosító 
jel: 

               

 
 
 
 

  
maximális 
pontszám

elért 
pontszám 

1. feladat 6   
2. feladat 9   
3. feladat 9   
4. feladat 6   

II. Nyelvhelyesség 

ÖSSZESEN 30   
    
    
      
 javító tanár  

 
Dátum:  ................................................ 

 
 
 
 
 
 
 
__________________________________________________________________________  
 
 
 
 
 
 

   
pontszáma

programba 
beírt 

pontszám  
 I. Olvasott szöveg értése    
 II. Nyelvhelyesség      

    
      
      
           

javító tanár  jegyző 
 
 Dátum: ......................................  Dátum: .................................  
 
 
 
Megjegyzések: 
1. Ha a vizsgázó a III. írásbeli vizsgarész megoldását elkezdte, akkor ez a táblázat és az aláírási rész 
üresen marad! 
2. Ha a vizsga a II. vizsgarész teljesítése közben megszakad, illetve nem folytatódik a III. vizsga-
résszel, akkor ez a táblázat és az aláírási rész kitöltendő! 

